
Klinika Hirslanden
diskriminon punonjéeset
Beteja e pastrueseve
vazhdon me tej

Intervisté me

sekretaren pér barazi
né Unia «<Nenat shihen
si punetore te keqija»

Kontributi i disapores

péer boten e puneées

Per sindikata te fugishme
né Kosove

Kongresi i Unia i zhvilluar né shtépiné e kongreseve né Biel

Koha e fundit per me shume
mbrojtje t

A

Pamje nga dita e treté Kongresit té& Unia dhe ndjekja e vémendshme e punimeve nga Grupi i Interesit té& Migracionit.

Dita e treté e Kongresit té Unia tani sé fundi, pas dy ditésh digjitale vitin e kaluar pér shkak té
koronés, u zhvillua pérséri né ményré analoge. Pérgendrimi ishte tek njé projekt-iniciativé e re.

work, 4 mars 2022 (pérshtatur nga Marilia Mendes)

Zvicra ka njé ligj shumé té brishté té
punés. Shoqatat e punédhénésve dhe
partité e djathta e quajné ligjin «li-
beral» pasi qé éshté i favorshém pér
punédhénésit. Né pérditshmériné
e punés kjo konkretisht domethéné:
punémarrésit nuk jané fare té¢ mbrojtur
prej largimit nga puna. Edhe né qofté
se njé gjykaté e konsideron si keqpér-
dorim largimin, nuk ekziston e drejta
e kthimit né vendin e punés. Ndérsa
kompensimet financiare jané té do-
béta. Pérderisa pér shtatzénat vlen sé
paku njé mbrojtje minimale, punon-
jésit té moshuar dhe gqé angazhohen
né sindikaté, faktikisht i nénshtrohen
méshirés e vullnetit té punédhénésit.
Tani kété gjendje duan ta ndryshojné
delegatét e Unia.

Dokumentet e pozicionimit
dhe projekt-iniciativat

Deri tek to erdhe né kété ményré:
Organet e Unia i pérpunuan katér
dokumente pozicionimi, té cilat u
shqyrtuan né kété dité té treté té kon-
gresit. Fjala éshté pér temat «Balanca

sociale dhe siguria shoqérore». «Mé
shumé mbrojtje dhe té drejta té njéjtar,
«Puné té miré pér njé jeté mé té miré»,
«Njé tjetér ekonomi éshté e mundur
dhe e nevojshme». Pastaj u shtrua edhe
pyetja: «Cka mund té béjmé ne, qé dis-
kutimi i réndésishém dhe pozicionimi
té mos mbesin vetém né letér, por qé té
ndikojé edhe praktikisht né orientimin
politik té Unia?».

Rezultati i kétyre shqyrtimeve qoi né
katér ide pér iniciativa tematike:

®  Zgjerimi i mbrojtjes ligjore iné rast
largimi nga puna,

m  Zvogélimi i kohés sé punés fitim-
prurése,

m  Financimiidrejté social i ristruktu-
rimit socio-ekologjik,

m  E drejta pér puné ose njé «garanci
pune» publike.

Pércaktimi pér njé ide
iniciative

Shkaku se nuk ekzistojné resurse té
mjaftueshme pér té nisur kaq shumé
iniciativa, delegatét e kongresit duhej

té vendosnin pér njé projekt: me 104
vota delegatét vendosén pér projektin
e mbrojtjes nga largimi kundrejt 96
votave pér «Zvogélimin e kohés sé
punés»

Mbrojtja nga shkarkim-largimi
dhe ...

Unia né vitet vijuese do té angazhohet
né Bashkimin e Sindikatave té Zvicrés
(SGB/USS) pér njé nismé, e cila do té
pérmirésojé mbrojtjen nga largimi pér
té gjithé né Zvicér. Pasi: qofté dum-
pingu né paga, mungesa e sigurisé ose
pabarazia né paga: Punémarrésit du-
het té kené mundésiné qé ti drejtohen
sindikatave, pa pasur friké, se do té
humbin vendin e punés. Mbrojtje té
veganté pérpos pérfaqésuesve té per-
sonelit duhet t&¢ kené edhe punéma-
rrésit, té cilét lehté mund té shtrydhen
lehtésisht nga tregu i punés, si fjala bie
graté pas pushimit té lehonisé, puné-
marrésit e moshuar apo njerézit me
status té pasigurt.

... Zvogélimi i kohés sé punés

Por Unia do té angazhohet edhe mé tej
pér zvogélim efektiv té kohés sé punés.
Pasi edhe ky éshté njé preokupim i vje-
tér sindikalist. Me keté mund té arrihet
njé ndarje mé e drejté e punés me
pagesé dhe fjala bie ajo e pérkujdes-
jes mes gjinive, mirépo gjithashtu té
garantohet edhe mbrojtja e shéndetit.

Rezolutat

Kongrese né fund té punimeve aprovoi
shtaté rezoluta, mbi temat si «Shéndeti
éshté gendror pér dinjitetin e punéma-
rrésve»; «T€ siguruarit e financave dhe
pérfitimeve publike»; «Lufta joné fu-
gizon KKP tona — KKP tona pérmirés-
ojné kushtet tona té punés» dhe njé
rezoluté mbi luftén kundér Ukrainés
me titullin «Kurré mé lufté»

Rezolutat, videot dhe fotografité
mbi ditén e kongresit 2022 i gjeni
kétu: rebrand.ly/kongress-2022

B Iargimi nga puna!

Angazhimi yné pér vitet
qé po vijné

Marré parasysh pabaraziné sociale dhe pa-
siguriné, ne né Kongresin e 4-té t€ Unia kemi
ngritur z&rin toné solidar pér angazhimin luf-
tarak. Ne me kété rast kemi identifikuar dy
akse kryesore: mbrojtjen dhe solidaritetin.
Eshté koha e fundit! Pasi, cdokush qé humb
vendin e punés, humb edhe resurset e veta,
rrezikon humbjen e lejes sé qéndrimit dhe/
apo pérkegésimin e shéndetit personal. Pa-
ra sé gjithash, p.sh. nése nuk posedohet
pasaporta zvicerane, nése éshté fjala pér
néné apo pér té moshuar. E njéjta vien edhe
nése dikush gabimisht kategorizohet si «i
pavarur» apo «i vetépunésuar». Dhe kushdo
qé jeton né njé vend, né té cilin mbretéron
lufta, éshté i rrezikuar mé sé forti.

Ne kemi vendosur gé né lidhje me keté
té japim njé pérgjigje pro aktive: Mbrojtja.
Mbrojtje pér té gjithé punémarrésit pa pér-
jashtim, qé té viejné té drejtat e punés dhe
sigurisé shogérore pér té gjithé. Mbrojtja
nga largimi nga puna. Mbrojtja nga pasojat
e luftés.

Mijeti, pér té arritur kété mbrojtje, éshté
solidarizimi yné. Kérkesat tona do té dégjo-
hen vetém atéheré kur ne té vazhdojmé
luftén e paraardhésve tané. Veganérisht ne
kemi shumé kurajé, pasi kemi arritur njé
aftési t& madhe organizative dhe njé rrjet
té anétaréve aktiv. Pér té rritur e zhvilluar
ndikimin toné efektiv dhe ofensivé karshi
forcave institucionale dhe ekonomike, ne
duhet té rrisim mé tej numrin e anétarésisé
toné, t& mbéshtesim pa pérjashtim kolegeve
dhe kolegéve tané dhe té pérfshihemi akti-
visht né arritjen e géllimeve tona. Kjo béhet
pérmes pjesémarrjes soné, mobilizimit toné
dhe besimit né organizatén toné dhe pérfa-
qgésuesit tané.

E gjitha varet nga ne!

Marie Saulnier Bloch

Klinika Hirslanden hedh pastrueset né rruge

Lajmi i keq para daljes ne pension

Ka 25 vite gé Finka Erceg dhe 7 koleget e saj pastrojné spitalin Linde né Biel. Tani
drejtoria e klinikés ka vendosur té shkarkojé g€ té gjitha. Por graté po rezistojné.

Rritet presioni karshi Smood

Né fillim té marsit 2022 né Gjeneve: Kurirét e Smood pérmes
njé aksioni kreativ e té angazhuar kérkuan kushte mé té mira
pune. Té hénén e fundit t€ muajit ata morén mbéshtetje nga
gendra e arbitrazhit t€ Gjenevés CRCT. Né rekomandimet e
tyre zyrtarét i mbéshtesin kérkesat, pér té cilat kurirét vitin e
kaluar kané béré grevé. Edhe geveria e Gjeneveés fugizon, se
bisedimet duhet té vazhdojné. Pos késaj geveria ka kérkuar
nga inspektorati i punés gé té pérpilojné njé raport mbi kushtet
e punés tek Smood. Unia dhe kurirét kérkojné, gé Smood té
zbatojé menjéheré rekomandimet e CRCT. Pos késaj kantonet
duhet té jené mé aktive, pér té rregulluar mé miré ndérmarrjet
e platformave (online).

Shoferéet e shkarkuar te DPD:
Nénshkruaj tani shkresén
ndérkombétare té protestés

Né fillim té vitit, pesé shoferé t€ DPD né Ticino dhe sindikalisté
aktivé u pushuan nga puna nga nénkontraktorét e tyre. Mé
pas ata protestuan né Paris para selisé gendrore t€ DPD-sé
La Poste kundér géndrimit anti-punonjés té DPD-s€. Unia dhe
organizata ombrell€é e sindikatés ndérkombétare UNI Global
Union po kérkojné gé shoferét té rikthehen menjéheré né
puné. Pér kété qéllim, UNI Global Union ka nisur njé letér
proteste ndérkombétare. Nénshkruaj tani letrén e protestés:
https://actionnetwork.org/letters/dpd-ticino-de/

Referendumi AHV/AVS 21: Reduktimi i
AHV/AVS trazon vendin

Njé aleancé e gjeré kundér reduktimit t€ AHV/AVS-it ka
mbledhur tashmé mé shumé se 100000 nénshkrime pér
referendumin kundér AHV/AVS 21 né mé pak se 50 dit€, pra
né gjysmé té afatit té periudhés sé referendumit. PErkundér
ditéve té ftohta té dimrit dhe kufizimeve té pandérprera té ko-
ronés éshté startuar me shpejtési referendumi kundér rritjes
sé moshés sé pensionimit pér graté. Referendumi kundér
AHV/AVS 21 u ndérmor nga sindikatat, partité, shoqatat dhe
kolektivet feministe. Mbledhja e nénshkrimeve do té vazhdojé
meé tej. Afati i fundit pér nénshkrime ishte data 20 mars. Infor-
macione té métejshme pér referendumin: www.ahv21-nein.ch

Referendumi NoFrontex

Dhuna, mjerimi dhe vdekja jané béré pjesé e jetés sé pérdits-
hme né kufijté e jashtém t€ Evropés. Refugjatét privohen nga
té drejtat e tyre, rrihen dhe débohen. Frontex, si roje evropiane
kufitare dhe bregdetare, éshté bashképérgjegjése. Akuzat
kundér Frontex peshojné réndé: mungesa e transparences,
shikimi anash kur béhen shkeljet dhe pjes€émarrja né ceni-
min e té drejtave té njeriut. Megjithat€, ka plane pér té rritur
masivisht agjenciné Frontex — edhe me para nga Zvicra. Mé
15 maj, ata gé kané té drejté vote né Zvicér do té votojné pér
zgjerimin e agjencisé sé€ mbrojtjes s€ kufijve té BE-s€, Frontex.
Pérvec késaj, trupat e rojeve kufitare zvicerane do té€ marrin
pjesé gjithnjé e mé shumé né operacionet e armatosura té
Frontex jashté vendit.

Aktivist:et dhe organizatat e bazés té aférta me Rrjetin e
Solidaritetit t¢ Migrantéve kané ndérmarré me sukses njé
referendum. Tani njé aleancé e gjeré e kolektivéve bazé,
organizatave, partive dhe kishave po bén fushaté pér njé JO

|

né 15 maj.

h

Hilmi Gashi

Ndihet njé atmosferé mbresélénése e so-
lidaritetit kur Dondii Elmali, Finka FEr-
ceg, Matilde Dos Santos Diogo, Ljubica
Crnogorac kur dalin né tribunén e sallés
sé Kongresit. Té shogéruara me njé duar-
trokitje té fugishme té delegatéve té Unia.
Finka flet né mikrofon. «Ne dité pér dité
kemi mbajtur té pastér klinikén, me vite
té téra. Ne kemi qené gjithmoné té pér-
zemért me pacientet e pacientét. Por tani
ne kemi nevojé pér mbéshtetjel». Ajo flet
pér veti dhe pér koleget e saja, té cilat do té
humbin vendin et tyre té punés. «Ne nuk
pajtohemi. Drejtoria e spitalit nuk bisedon
me ne. Pas té gjitha kétyre viteve ne kemi
merituar mé shumé.»

Tronditja para Krishtlindjeve

Me 7 dhjetor ato ftohen né njé mbledhje.
Drejtoria i informon ato, qé pastrimi do té
béhet me kontraktim té jashtém. Pér pas-
trueset kjo domethéné: Ato do té shkarko-
hen nga puna pér né fund té marsit 2022.
Né njé prononcim pér Work, Hirslanden
shkruan, se «njé vendim i tillé &éshté marré
shkaku i aspekteve té larta organizative
dhe financiare». Se klinika éshté «goditur
réndé» nga pandemia dhe se éshté das-
hur té béhet mé «fleksible». Matilde Dos
Santos Diogo thoté: «Drejtoria e klinikés
na ka premtuar se gjithcka do té mbetet
njéjté. Se ne do na merr pérsipér firma e
re.». Mirépo kur ne morém kontratat e reja
u bé e qarté: Punonjéset do té marrin 500

deri 900 franga mé pak pagé dhe se do té
duhet té punojné pér 3300 franga né muaj.

Mbéshtetje nga Unia

Ato drejtohen tek Unia Biel. Drejtuesi re-
gjional Alain Zahler gjen fjalét kuptimplo-
ta: Pikérisht tek pagat e uléta té fillohet té
ofrohen paga edhe mé té reduktuara, kjo
éshté njé «tallje». «Hirslanden déshiron té
kursejé né kurriz té pastrueseve.». Njé pe-
ticion i startuar nga Unia menjéheré éshté
nénshkruar nga 200 punonjés:e té spitalit
Linde. Njeriu i Una, Zahler thoté: «Soli-
dariteti i madh ndodh rrallé.». Mirépo,
drejtoria e klinikés mbetet e shurdhur dhe
doné «biseda individuale me té prekurit».
Beteja e pastrueseve vazhdon mé tej.

MOMENT!

alal. B

E ORA!

Zhvillimet e pagave

(v.l.) D6ndu Elmali, Finka Erceg, Matilde Dos Santos Diogo, Ljubica Crnogorac

Perkunder riméekembjes ekonomike,
nuk ka hapa permiresues per pune-

marresit

Vitin e kaluar shumé punédhénés krizén e koronés e shfrytézuan si mbulesé, pér t'ua mohuar
punémarrésve rritjen e pagave. Sivjet vit u mundésua prapé njé pérmbyllje pozitive, mirépo rritja

e pagave shpesh mezi i afrohen shtrenjtimit.
Noémie Zurlindeni

Ndikimet e pabarabarta té krizés sé koronés

Kriza e koronés nuk i godet té gjithé njéjté. Pérderisa menaxherét
drejtues dhe aksionarét arkétuan edhe mé tej para, shumé puné-
marrésve iu deshté qé té bartin rreziget shéndetésore né vendin e
punés dhe té vuajné nén punén me kohé té shkurtuar apo edhe me
papunési. Pos késaj vitin e kaluar nuk kishte ngritje pagash.

Rundi i pagave 2021/2022: Rekord i nénvizuar
Marré parasysh rimékémbjen ekonomike do té duhej qé mé né
fund edhe punémarrésve pér angazhimin e tyre gjaté krizés té
kompensohen. Mirépo jo té gjithé e shohin kété si té nevojshme.
Shoqata e ndértuesve pér shembull ua mohon punétoréve té ndér-
timit edhe pérkundér gjendjes sé porosive rekorde ¢farédo rrije
pagash. Kjo éshté absolutisht e pranueshme.

Mirépo, Unia arriti qysh tani té shénon suksese. Pas njé viti
gjendjeje pa kontraté qé nga fillimi i vitit 2022 pér zejtariné e
zdrukthétarisé kemi prapé njé KKP - me paga minimale mé té
larta. Rritje tjera té pagave minimale patém pér shembull edhe tek
KKP pér personelin e huazuar.

Né industri jané pérfunduar rritje té ndryshme individuale pa-
gash pér rreth 1%. Rritje individuale pagash, pér dallim nga ato
gjeneralg, jané shpérndaré sipas kritereve té ndryshme. Jo té gjithé
punémarrésit marrin automatikisht rritjen e pagave. Né sektoré e
ndérmarrje té ndryshme té degéve té industrisé, ndértimtarisé, ze-
jtarisé dhe terciar jané arritur megjithaté rritje gjeneralé té pagave,
pér shembull pér rreth 1% né industriné e oréve dhe mikrotekno-
logjisé si dhe né sektorin elektrik.

Rritja e pagave shpesh gati se éshté i njéjté me rritjen e inflacio-
nit. Punémarrésit pra nuk mund té kontribuojné mé shumé se sa
pérpara, por maksimalisht po aq sa deri me tani. Marré parasysh
pérpjekjet e punémarrés:eve nén kushte té véshtirésuara pérgjaté
pandemisé jané té nevojshme dhe té udhés pérshtatje t& médha
pagash. Qysh para njé viti punédhénésit shfrytézuan krizén e
koronés si arsyetim, pér t&€ mos kompensuar drejté punémarrésit
— késaj praktike duhet dhéné fund.

8 Marsi: Grate luftojné

Motoja e 8 Marsit:

Paga me te larta, paqge

Né shumé qytete té Zvicrés jané zhvilluar aksione pér mé
shumé pagé dhe kundér rritjes € moshé sé pensionit tek gra-
té si dhe pér page. Me mijéra gra kané marré pjesé€ né kéto
aksione.

Emine Sariaslan

Né kantonet Berné, Luzern, Cyrih, Valis, Gjenevé, Neuenburg,
Vaud dhe Ti¢ino jané zhvilluar aksione té shumta. Ato kané qené té
llojllojshme: festé me ushqime dhe muziké, promovim e prezantim
librash, stenda informuese, demonstrata etj. Sivjet dy tema ishin né
gendér té vémendjes: Paga mé té larta né vend té rritjes sé moshés
sé pensioneve dhe pagja.

Nuk e pranojmé reformén e pensioneve AHV/AVS21
Me 8 mars graté pérmes stendave dhe aksioneve té zéshme kané
térhequr vémendjen mes pagave e pensioneve té uléta dhe varférisé
né pleqéri. Sloganet e tyre ishin: «Paga mé té larta né vend té rritjes
sé moshés sé pensionimit!». Graté né Zvicér fitojné 20% mé pak
se burrat. Pos késaj ato punojné shpesh pjesérisht. Shto késaj edhe
kujdesin pér fémijét dhe familjarét krahas punés né sektorét mé
paga tejet té uléta (pérkujdesje, pastrim, gastronomi etj.). Pasojat
e drejtpérdrejta: pensione té uléta pleqérie. Me paga mé té larta,
graté do té paguanin mé shumé kontribute dhe do té pérfundonin
rrugétimin e tyre profesional me njé pension mé té denjeé.

Paqe tani, solidarizimi feminist

Graté kané mbajtur fjalimet e tyre mbi paqen dhe jané deklaruar
kundér luftés me kérkesé pér paqe té menjéhershme: mbi 2 milion
njeréz gjenden né arrati. Nga ta jané shumé gra, fémijé e njeréz té
moshuar. Ata jané shképutur nga pérditshmeéria e tyre dhe gjen-
den né njé situaté emergjente. Mbretéron uria e mjerimi. Asnjé
komb nuk mund té arsyetojé sulmin ushtarak né njé vend tjetér.
Ne solidarizohemi me viktimat e sulmit dhe kérkojmé nga Rusia,
qé menjéheré té térhiget nga Ukraina dhe regjionet e pushtuara.

e e

Nga NATO-ja dhe BE-ja ne kérkojmé té ndjekeé politiké té de-pér-
shkallézimit. Duhet té fuqizohet solidarizimi me njerézit né vend
dhe ata qé gjenden né arrati. Zvicra duhet t€ pranojé refugjatét me
zemérgjerési dhe té béjé gjithcka qé éshté e mundur qé t& ndihmojé
njerézit né veté Ukrainén dhe né vendet fqinje.

Kundér dhunés ndaj grave

Njé temé tjerét né aksione ishte «Ndal dhunés ndaj grave». Cdo dy
javé né Zvicér vritet njé grua apo vajzé. Pértej késaj sé paku njé heré
né javé, njé grua apo vajzé jané viktima té tentim vrasjes. Organi-
zatat e grave kérkojné, qé Zvicra té béjé gjithcka, té ndalojé ¢farédo
lloji té dhunés dhe té mbrojé té prekurat. Né kété kuadér Zvicra
duhet té zbatojé Konventén e Stambollit («Konventa pér paran-
dalimin dhe luftimin e dhunés ndaj grave dhe dhunés né familje»
té Késhillit té Evropés té vitit 2011) dhe té fuqizojé ligjin penal
seksual, qé dénon pérdhunimin sipas parimit «Vetém po d.m.th.
po». Konventa e Stambollit kérkon edhe vende té mjaftueshme né
shtépité e grave.

Migrantet kané gené pjesé aktive

Né aksione kané marré pjesé migrante té shumta dhe i kané adre-
suar zéshém kérkesat e tyre: Njohja e diplomave té huaja, luftimi
i diskriminimit té dyfishté, Reduktim té pengesave pérkitazi me
natyralizim. Pranimi i temave specifike té grave si arsye pér fiti-
min e azilit, barazi mundésish dhe drejtési né vendin e punés, e né
shoqéri. Migrantet luftojné plotésisht né kuptimin e Clara Cetkin:
«Té luftohet, aty ku éshté jeta.»

Harcelement sexuel - féminicides _
STOP violences sexistes!

Sexuelle Belastigung - femizide -
STOPP sexualisierte Gevalt!

a

Pamje nga njé aksion i siviemé i grave ku kundérshtohet rritja e moshés sé pensionit pér gra, pabarazia, ngacmimi dhe dhuna seksuale

Lufta ne Ukraine

Sulmi brutal i kryetarit té Rusisé Putin kundér Ukrainés domethéné mjerim, vdekje dhe shkatérrim. Shumeé shtetas ukrainas nga
bota e jashtme jané kthyer mbrapa, pér té mbrojtur atdheun e tyre. Shumé te tjeré pér keté jané detyruar té Iéshojné Ukrainén.
Me 8 mars kané gené mbi 1 milioné. Njé sindikalist ukrainas, Witalij Machinko nga Trudowa Solidarnist té Kievit, tregon se cfaré

sfidash mund té sjellé kjo gjendje.

Marek Wieruszewski

Witalij éshté mirénjohés pér pranimin e
ukrainaseve té ikur, megjithaté shprehé di-
sa médyshje: «Ata do té jené té detyruar, té
kryejné puné té€ ndryshme. Uné jam shumé
i merakosur mbi keté shfrytézim té qyte-
taréve ukrainas, qé éshté né kundérshti
enorm me ligjin. Sipas mendimit tim do té
jeté mé keq se sa mé 2015 dhe 2016. Edhe
pse deri mé tanoi pak a shumé ka gené mé
e kontrolluar, tash ky problem me njé valé
té tillé refugjatésh do té jeté shumé mé akut
se sa ai i para 6-7 vitesh.»

Detyra té médha pér sindikatat
Witalij éshté i bindur se kétu duhet té keté
njé mbéshtetje té madhe nga sindikatat:
«Andaj na nevojitet ndihma e sindikatave
europiane, pér té ndihmuar punémarrésit
ukrainas pér mbrojtjen e té drejtave té
tyre. Q€ qytetarét e Ukrainés sa mé pak qé
éshté e mundur ti nénshtrohen shfrytézi-
mit té paligjshém nga ana e ekonomisé.»
Njerézve nuk u nevojitet mbrojtje vetém
nga lufta, porse edhe perspektivé pér njé
jeté me dinjitet.

Intervista éshté botuar né fagen e inter-
netit té sindikatés polake OZZIP Inicja-
tywa Pracownicza Ogolnopolski Zwigzek
Zawodowy (ozzip.pl)

Intervista Aude Spang

N 14 giugno.

Bisedé me Aude Spang, sekretare pér barazi né Unia
«Nénat shihen si punétore
te keqija»

Graté né tregun e punés i nénshtrohen diskriminimit
strukturor. Graté fitojné rreth 20% mé pak se sa kolegét
e tyre meshkuj. Por jo vetém pabarazia né paga éshté njé
problem: Ka edhe raste, kur graté pér shkak té gjinisé sé
pérshkruar as qé mund ta fitojné vendin e punés. Shtatze-
nia dhe lehonia né kéto raste shihen shpesh si shkaqge.
Horizonte flet me Aude Spang pér njé rast té tillé, i cili ka
ndodhur né kantonin Neuchatel. Aude Spang éshté sekre-
tare pér barazi né Unia.

Né fillim té shkurtit njé punonjése e McDonalds arriti
njé fgitore para gjykatés. Punédhénési i saj u fajésua
pér diskriminim shkaku i gjinisé. A mund té na japésh
kontekstin pér rastin né fjalé?

AS: Fjala éshté pér njé grua, e cila ka punuar tek McDonalds
né Marin-Epagnier (NE). Ajo ishte e interesuar pér njé vend
pune si menaxhere dhe ishte ftuar pér njé bisedé punésimi.
Gjaté bisedés ajo ka pérmend se do té martohet. Si rezultat
i késaj, ajo nuk e morri vendin e punés: Pérmes martesés
ka gjasa g€ ajo té béhet edhe me fémijé.

Njé gruaje i refuzohet vendi i punés, vetém pse merret
me mend, gé ajo mund té béhet me fémijé. A do ti
ndodhte kjo edhe njé burri?

Né rastin konkret gruas né fjalé i éshté théné qartas, se
asaj kjo nuk do ti ndodhte. Ky éshté njé rast i qarté i diskri-
minimit né bazé té gjinis€,. Shpesh burrat vlerésohen, kur
ata béhen etér. Nénat, nga ana tjetér, shihen si punétore
gioja mé té kéqija dhe diskriminohen. Ky moral i dyfishté
éshté i papranueshém, mirépo shumé i zakonshém.

Né keté rast ka ndodhur diskriminimi bazuar né njé pa-
ramendim dhe jo shkaku i amésisé faktike. Té flasim
edhe pér mbrojtjen e amésisé né Zvicér. Si géndron
puna tek diskriminimi i nénave?

Shtatzénia i vé shumé gra né njé pozité mé té kege né
tregun e punés. Cdo e 10 grua pas pushimit té lehonisé
shkarkohet nga puna. Kjo natyrisht se nuk éshté e njéjta,
sikur kur béhet fjalé pér mos marrjen né puné, pasi njeriu
éshté grua. Mirépo, kéto problematika jané té€ ndérlidhura
me njéra tjetrén — né té dyja rastet kemi té béjmé me diskri-
minim né bazé té gjinisé.

Né rastin e punonjés sé McDonalds Unia ka mbéshte-
tur procesin gjygésor: Ky proces éshté fituar. Pérse
jané keéto raste aq relevante?

Unia angazhohet pér t€ drejta té€ barabarta dhe té drejta mé
té mira té grave né puné. Kur ne fitojmé rastet e tilla, gjyka-
tat né té ardhmen duhet té€ mbéshteten né kéto shpallje
ligjore. Késhtu merren vendime, té cilat jané né kuptimin e
barazisé.

Cka duhet té ndryshojé né té ardhmen, pér tu mos
diskriminuar mé graté né botén e punés?

Graté duhet té organizohen s€ bashku, té bisedojné me ko-
leget dhe té luftojné sé bashku. Ato duhet té angazhohen
bashké me sindikatat kundér diskriminimit. Ne nuk kemi
fituar asgjé, pa luftuar!

Sarah Heinzmann

Meéditjet né rast sémundjeje: Cka ndodh pas
doréheqjes?

Uné ka tre muaj qé jam 100% i sémuré me déshmi mjekésore. Tani
shefi im mé ka dhéné doréheqgjen. Pasi firma ime pér punonjésit ka
lidhur njé sigurim kolektiv shéndetésor, uné marr méditjet e sémundjes
nga sigurimi. Mirépo cka mund té ndodh? A i humbi bashké me vendin
e punés edhe méditjet e sémundjes?

| SEMURE ME DESHMI: Me njé sigurim té méditjeve né rast sémundjeje
ju jeni in siguruar edhe pas doréhegjes. (Foto: iStock)

Myriam Muff: Jo. Interesohuni tek firma juaj ose edhe mé e sigurte —
drejtpérsédrejti tek sigurimi i méditjeve té sémundjes, se a bazohet
sigurimi né ligjin e sigurimit shéndetésor (KVG/LAMal) apo né ligjin i
sigurimit kontraktes (VVG/LCA). Té dyja llojet e sigurimit shéndetésor
kolektiv né Zvicér jané vullnetare.

ME PERPARESI: Disa firma né bazé té Kontratés Kolektive t& Punés
jané té obliguara té lidhin njé sigurim shéndetésor. Nése kjo nuk
éshté béré, firmat mund té zgjedhin vet, se a duan té lidhin njé
sigurim té tillé, si dhe, a duhet té jeté ai né bazé té KVG/LAMal apo
té€ VVG/LCA. Pa njé sigurim té tillé, ndérmarrjet bazuar né té drejtén
obligative jané té detyruara, té€ paguajné pagén e humbur né rast
sémundjeje fatkeqésisht vetém pér njé kohé relativisht té shkurtér
(varésisht nga vitet e shérbimit). Pasi firma juaj ka lidhur njé sigurim
méditjesh né rast sémundjeje, éshté fatmirési pér ju: Ju duhet sipas
té gjitha gjasave té€ merrni pjesé né gjysmén e sigurimit (gjysmén
tjetér e paguan punédhénési juaj) dhe né rast sémundjeje ju merrni
si kompensim «vetém» 80% té pagés sé humbur (edhe pse zbritje nga
sigurimet shogérore). Sipas rregullit pagesén ditore (méditjen) do ta
merrni rreth 2 vite, nése pér aq kohé té gjaté do té jeni i sémuré dhe
marrédhénie e punés do té vlejé mé tej.

KONTROLL | KUJDESHEM. Se a do té vazhdoj mé tej marrédhénia e
juaj e punés, varet nga ajo se, a ka lidhur punédhénési juaj njé sigurim
té méditjeve té sémundjes sipas KVG/LAMal apo sipas VVG/LCA. Tek
sigurimi sipas KVG/LAMal, nuk jeni mé pjesé e sigurimit kolektiv té
kompanisé suaj, por keni té drejté té jeni té siguruar pér pagesén
ditore, pavarésisht nga njé sémundje ekzistuese. Megjithaté, ju do té
duhet té paguani veté preminé e ploté. Sigurimi sipas VVG/LCA éshté
aktualisht mé i zakonshém. Ky ka avantazhin se pas pérfundimit té
kontratés sé punés, zakonisht parashihet e ashtuquajtura e drejté
pér pérfitime suplementare. Kjo do té thoté se sigurimi i méparshém
kolektiv i pagesés ditore pér sémundje vazhdon té paguajé
kompensimet ditore té€ mbetura (ende té pa «shfrytézuara»), me kusht
qé kompensimet ditore té sémundjes té ishin dhéné tashmé gjaté
marrédhénies sé punés. Dhe: edhe preminé né kété rast nuk duhet t'i
paguani veté. Pér t'u siguruar nése éshté pikérisht késhtu, duhet té
kérkoni dhe studioni kushtet e pérgjithshme té sigurimit!

Nése keni pasiguri dhe pyetje té tjera shtesé, ju sugjeroj, té€ drejtoheni
tek seksioni juaj i Unia.

(Work, 4.2.2022)

Mésimi i zanatit-murator: E drejta né gjashteé jave
pushim vjetor?

Né fillim té gushtit kam filluar mésimin e zanatit té muratorit. Njé
kolege shegerté mé ka théné, se ajo ka gjashté javé pushime vjetore.
Sipas kontratés sime uné kam vetém pesé javé pushim vjetor. A do té
duhej qé edhe uné té kem gjaté javé pushime?

PHILIP THOMAS: Po. Sipas té drejtés obliguese punémarrésit kané té
drejté né sé paku pesé javé pushim vjetor. Pér profesionin e muratorit
nuk jané pércaktuese vetém rregullat e té drejtés obliguese. Vlen
edhe kontrata kombétare e punés pér ndértimtariné kryesore (KKP).
Kjo pérmban edhe rregullat pér mésimin e zanatit. Sipas KKP ata
qé jané duke u arsimuar kané té drejté né gjaté javé pushim vjetor.
Kjo pra domethéné se kontrata jote e arsimimit profesional duhet té
pérshtatet me rregullat e KKP dhe se ju né fakt keni té drejté né gjaté
javé pushim vjetor.

Work, 4 shtator 2020

Kontributi i diasporés pér botén e punés né Kosove

Per sindikata ne sherbim te anetare-
ve dhe klases punétore ne Kosove

Punonjésit e Kosovés jané té shfrytézuar réndé. Edhe pse luajné rol ky¢ né procesin e punés né
sektorin privat dhe shtetéroré, ata trajtohen né ményré ¢njerézore. Sidomos né sektorin privat.
Kétu kané déshtuar edhe sindikatat, té cilat jané ende duke u pérballur me njé krizé serioze:
zvogélimi i numrit té anétaréve, ankorim i varfér para sé gjithash né sektorin privat, ankorim i
varfét né regjione, fragmentim (copétim) i sindikatave, varésia nga partité politike né pushtet,
pérfshirje né procesin e privatizimit dhe shpronésimit té pasurisé€ shoqérore.

DPérgatiti dhe pérshtati: Osman Osmani, 21.03.2022

Shkelja e té drejtave té punétoréve éshté prezent si né sektorin
publik ashtu edhe né até privat. Moszbatimi i ligjit té punés; mos-
respektimi i orarit 8 orésh, mungesa e kontratave té punés dhe
e rrogés té garantuar minimale, mungesa e mbrojtjes ligjore né
rast, [éndimi apo rrezikimi té shéndetit né puné, mos-pagesa pér
orét shtesé té punés, mbrojtja e shéndetit dhe siguria né vendin
e punés etj. Shto késaj edhe mungesén e njé sistemi té sigurisé
elementare shogérore né vend, béné edhe mé réndé situatén e
punémarrésve dhe shumicén e popullatés sé afté pér puné né
Kosové, té cilét né mungesé té perspektivés jetésore preferojné
migrimin e parregullt.

Sindikatat: pjesé e zgjidhjes apo edhe e problemit

Po ndalem sé pari te pjesa e problemit. Sindikatat kané déshtuar
pér té mbrojtur interesat e klasés punétore né vend. Pérveg disa
protestave té organizuara né sektorin e Shéndetésisé dhe Arsim,
ato nuk kané pasur njé plan afatgjaté dhe strategji pérkatése
pér té mbrojtur anétarét e tyre dhe klasén punétore nga pasojat
e ekonomisé sé pasluftés, procesin kaotik té privatizimit dhe
mbrojtjen e pasurisé shogérore, sidomos té fabrikave dhe ndér-
marrjeve shogérore. Sindikatat kané déshtuar edhe né krijimin
e njé raporti té forcave né favor té punétoréve. Bile edhe veté ek-
sponent té sindikatave e pranojné se kané qené pjesé e agjendés
politike, qofté pér té mos rrezikuar procesin e pavarésisé, qofté
pér ruajtjen e paqes sociale né favor té shtet formimit. Kjo éshté
shfrytézuar nga ndérmarrjet, strukturat shtetérore dhe investi-
torét e shumté pér té ¢rregulluar plotésisht tregun e punés dhe
instalimin e njé ekonomie té egér, e cila ishte e orientuar drejt
profiteve maksimale pér shtresén e pasur.

Sindikatat munden me qené pjesé e zgjidhjes sé problemit. Kjo
éshté gjithmoné e mundur. Duhet njé reformé gjithépérfshirése
pér t'u bé faktor vendimtar dhe shtytése e interesave té punon-
jésve. Pér kété kérkohet dhe njé vullnet i theksuar, sidomos né
udhéheqjen Sindikale, qé té 1évizin gjérat pérpara. Ky do té ishte
rasti ideal. Njé udhéheqési, e cila nisé vetvetiu procesin e refor-
mimit. Nése kjo nuk ndodhé atéheré lypet njé angazhim nga jas-
hté, sidomos nga anétarésia e sindikatés, qé té detyrohet aparati
i paguar Sindikal té béj reforma. Pa njé reformé thelbésore, nuk
do té mund té adresohen problemet e shumta té fuqisé punétore
né vend.

Do té ishte e nevojshme formulimi i njé projekti reformues
sindikal me qéllime té qarta: Tejkalimi i copézimit sindikal,
organizimi ndér-profesional dhe ndér-sektorial, ankorim népér
regjione, organizimi i shkretétirave sindikale, rritja e aftésisé mo-
bilizuese, pavarésia politike nga pushtetarét, strategjia e lobimit
politik, pérforcimi i bashképunimit sindikalist né pérgjithési.

Pikénisje pér jetésimin e kétij projekti té mundshém do té ishte
bashképunimi i sindikatave té vecanta pérparimtare dhe té gats-
hme pér reforma né bashképunim konkret, si dhe kooperimi
me faktor tjeré nga jeta publike e politike. Nuk rekomandohet

njé reformé e térésishme «nga lart», kjo d.m.th. pérmes gatisé sé
sindikatave té bashkuara, pasi qé njé gjé e tillé nuk funksionon,
sikurse tregojné shembujt e shumté né Evropé.

Né njé projekt té mundshém pér fugizimin e sindikatave né
Kosové do té mund té kontribuonin edhe sindikalistét shqiptaro-
zviceran bashké me Sindikatat e Zvicrés dhe partnerét e tyre si
SolidarSuisse e Solifonds si dhe pérfshirjes té paraparé pérkatés
té diasporés sé Kosovés né politikat e zhvillim-bashképunimit
ndérshtetéror.

Kéto pérfundime té pérgjithshme né formé rekomandimesh pér
njé projekt ndér té tjera té jané rezultat nga tri takimet e punés
qé jané zhvilluar gjaté vitit 2012/2013 mes Hilmi Gashit, Hans
Schiappi, Ruzhdi Ibrahimit, Osman Osmani. Si té tilla kéto reko-
mandime jané prezantuar me 15 gershor 2013 né Konferencén
e mbajtur né Berné té Zvicrés: «Gjendja sociale né Kosové: ana-
lizé, sfidat dhe propozimet pér tejkalim té gjendjes sé réndé».

Ndérsa né konferencén «Kosova né Lévizje» e organizuar me 18
qershor 2021 nga Partia Socialdemokrate e Zvicrés morén pjesé
rreth 60 pjesémarrés nga Zvicra, Kosova dhe vende tjera té Ba-
llkanit peréndimor. Aty u diskutua se ¢faré kontributi mund té
jap diaspora pér zhvillimin demokratik dhe té qéndrueshém té
Kosovés dhe u aprovua unanimisht njé rezoluté, ku né lidhje me
keté ¢éshtje adresohet kérkesa dhe pritshméria vijuese: «Ne pre-
sim nga té gjithé aktorét politik e shoqéror qé pérmes mbéshte-
tjes dhe pérfshirjes sé diasporés té kontribuojné pér ndértimin
e sindikatave té pavarura dhe té fugishme. Vetém me sindikata
té forta dhe shoqata té punédhénésve té afta pér té negociuar,
partnerét socialé mund té negociojné dhe zbatojné zgjidhje té
géndrueshme e té pérgjithshme (kontrata kolektive té punés,
marréveshjet kolektive). Kéto krijojné bazamentin pér paga té
mira dhe té drejta dhe kushte t€ mira dhe t€ sigurta té punés si
dhe zhvillimin e njé sistemi té forté té aftésimit profesional. Pos
tjerash ne presim qé qeveria e Kosovés té futé pagén minimale,
premtim Ky i saj né fushatén zgjedhore.»

1.MAI2022 2 Maii 2022 né Zvicsr

Page. Liri. Solidarizim - kjo éshté motoja pér 1 Majin e vi-
tit 2022. Ne do té shprehim géndrimin toné kundér luftés
dhe pér ata, té cilét iu duhet té vuajné nga ky agresion.

SGB UsS

Né Ukrainé nuk éshté mé e mundur pér shumicén qé té
jetojné e punojné normalisht. Peshén mé té réndé té luf-
tés gjithmoné e bartin punétoret dhe punétorét e thjeshté
dhe té dobétit e té varférité. Ftesa e ploté e njé majit: =
www.mai2022.ch

